
RÍKISLÖGREGLUSTJÓRINN

Umsögn ríkislögreglustjóra um frumvarp til laga um almenn 
hegningarlög, 192. mál, kaup á vændi

Ríkislögreglustjórinn hefur haft til umsagnar að beiðni allsherjamefndar Alþingis frumvarp til 
laga um almenn hegningarlög, kaup á vændi. Umsögnin fer hér á eftir.

I .

Almennt um frumvarpið

Frumvarp sambærilegs efnis og hér er lagt fram hefur, sbr. greinargerð með frumvarpi þessu, 
nokkrum sinnum verið lagt fyrir Alþingi en aldrei náð fram að ganga. Rikislögreglustjóri vísar til 
fyrri umsagnar embættisins, umsögn ríkislögreglustjóra um þskj. 38.- mál, löggjafarþing 2003- 
2004, hvað varðar þann þátt frumvarpsins að gera kaup á vændi refsivert, þ.e."sænsku leiðina".

Olík sjónarmið eru um hvaða leiðir séu vænlegastar til að taka á þeim samfélagslega vanda sem 
vændi vissulega er. Umdeilanlegt er hvemig "sænska leiðin", sem lögð er til í frumvarpinu, hefiir 
reynst þar í landi og að ekki er víst að aðferðir þær sem henti til að taka á þessum vanda í öðrum 
löndum henti hér á landi. Er það álit ríkislögreglustjóra að ekki sé ljóst hvort að sú leið sem lögð 
er til í frumvarpinu sé sú rétta til að taka á vandanum.


